
I. ზოგადი ნაწილი
1.1. წინამდებარე წესი და შეფასების მეთოდიკა განსაზღრავს რესპუბლიკის სამინისტროების, კომიტეტების, დეპარტამენტების, უწყებების, სახელმწიფო /მუნიციპალური/ ორგანიზაციების, დაწესებულებების, სახელმწიფო გაერთიანების და საწარმოების, ყოფილი საბჭოთა მეურნეობის ბალანსზე რიცხული სახელმწიფო მფლობელობის ეკონომიკურად მიზანშეუწონელი ტექნიკური საშუალებების /ყველა სახის სასოფლო-სამეურნეო ტექნიკის და ტექნიკური საშუალებების /თვლიანი და მუხღუხა ტრაქტორები, მისაბმელები, და ნახევრადმისაბმელები, კულტივატორები, გუთნები, წნეხამკრეფები, შემსხურებლები დ სხვა/ სამშენებლო მანქანების და მექანიზმების პრივატიზების წესებს, პირობებს და შეფასებას. 
შენიშვნა:
ა) შემდგომში ყველა ჩამოთვლილი საშუალებები იწოდებიან „ტექნიკურ საშუალებად“ /საშუალებად/ ან „ტექნიკურ ერთეულებათ“ /ერთეულად/.
ბ) „საწარმოს მთლიანი პრივატიზებისას /კონკურსის ან აუქციონის წესით გაყიდვა, პირდაპირი წესით გაყიდვა, იჯარა შემდგომში გამოსყიდვის უფლებით, სახელმწიფო /მუნიციპალური/ საწარმოს სააქციო საზოგადოებად გარდაქმნა / ეს წესი და შეფასების მეთოდიკა არ გამოიყენება.
1.2. სახელმწიფო მფლობელობისათვის ეკონომიკურად მიზანშეუწონელ ტექნიკურ საშუალებად შეიძლება ჩაითვალოს და პრივატიზებას დაექვემდებაროს სახელმწიფო საწარმოში რიცხული ნებისმიერი მარკის ტექნიკური საშუალება, თუ მისი გამოყენება ამ საწარმოში ან დარგში ზარალიანი, უპერსპექტივო, ე.ი. ეკონომიკურად მიზანშეუწონელია. 
შენიშვნა: ეკონომიკურად მიზანშეუწონელი ტექნიკური საშუალების პრივატიზებისას მოცემულ სახელმწიფო /მუნიციპალურ/ საწარმოში, სასურველია პირველ რიგში განხორციელდეს არსებულს შორის უფრო ძველი და უპერსპექტივო ტექნიკური საშუალებების პრივატიზება, რომლითაც აღნიშნულ წარმოებას რაიმე ზიანი არ მიადგება. 
1.3. პრივატიზების ინიციატორი არის ტექნიკური საშუალებების მფლობელი სახელმწიფო/მუნიციპალური/ საწარმო, რომელსაც ეკისრება სრული პასუხისმგებლობა მისი პრივატიზების მიზანშეუწონლობის შესახებ. გადაწყვეტილება პრივატიზების შესახებ მიიღება ამ ტექნიკური საშუალებების მფლობელი საწარმოს /საწარმოს ქვედანაყოფის/ მუშაკთა საერთო კრებაზე/ ან წარმომადგენელთა კონფერენციაზე/.
პრივატიზების საკითხის დარგობრივი მართვის ზემდგომი ცენტრალური /სამინისტრო, დეპარტამენტი, აგრეთვე უწყება, თუ ამ უწყებას სხვა ზემდგომი სამინისტრო ან დეპარტამენტი არ აქვს / ან ადგილობრივი მართვის ორგანოებთან შეთანხმების წერილობითი თანხმობა შემდეგ / თუ საწარმო მუნიციპალური საკუთრებისაა /შესაბამისი დოკუმენტაცია წარედგინება სახელმწიფო ქონების მართვის სამინისტროს ტერიტორიულ ორგანოებთან შექმნილ ტექნიკური საშუალებების საპრივატიზაციო კომისიას. 
1.4. ტექნიკური საშუალების პრივატიზება შეიძლება მოხდეს ამ საშუალების მფლობელი საწარმოს /საწარმოს ქვედანაყოფის/ კრების/ ან წარმომადგენელთა კონფერენციის / გადაწყვეტილებით ამავე საწარმოს მუშაკზე კრებას /კონფერენციას/ უნდა ესწრებოდეს საწარმოს მუშაკთა სიობრივი შემადგელობის /ან წარმომადგენელთა / 2/3. გადაწყვეტილებას ტექნიკური ერთეულის საწარმოს მუშაკზე მიყიდვის შესახებ მხარი უნდა დაუჭიროს ამ მომენტისათვის საწარმოში მომუშავე სიით რიცხული თანამშრომლების ან არჩეულ წარმომადგენელთა 51%-მა /ნახევარზე მეტმა/.
თუ საწარმოში არ აღმოჩნდა ამ ტექნიკური საშუალების შესყიდვის მსურველი, მაშინ იგი შეიძლება გაიყიდოს მხოლოდ აუქციონის წესით, რომლის პირობებს განსაზღვრავს საქართველოს მთავრობის 1992 წლის 29 მაისის №612 დადგენილებით დამტკიცებული დებულება „სახელმწიფო ქონების აუქციონით გაყიდვის შესახებ“. ამ შემთხვევაში ტექნიკური ერთეულის შეფასება ხდება საქართველოს რესპუბლიკის სახელმწიფო ქონების მართვის სამინისტროს მიერ დამტკიცებული დებულების შესაბამისად. ამასთან, ტექნიკური საშუალების მფლობელი საწარმოს მოთხოვნის საფუძველზე სახელმწიფო ქონების მართვის სამინისტროს ნებართვით შესაძლებელია ტექნიკური საშუალების მიყიდვა მოხდეს საწარმოს გარეშე იურიდიულ ან ფიზიკურ პირზე. 
1.5. ტექნიკური საშუალების პრივატიზებას ახორციელებს სახელმწიფო ქონების მართვის სამინისტროს ტერიტორიულ ორგანოებთან, აგრეთვე აფხაზეთის და აჭარის ავტონომიური რესპუბლიკების სახელმწიფო ქონების მართვის სამინისტროების შესაბამის ტერიტორიულ ორგანოებთან შექმნილი სახელმწიფო მფლობელისათვის ეკონომიკურად მიზანშეუწონელი ტექნიკური საშუალებების პრივატიზების კომისიები / შემდგომში კომისია./
კომისია თავის მუშაობაში ხელმძღვანელობს რესპუბლიკაში მოქმედი კანონმდებლობით, მთავრობის მიერ შემუშავებული ნორმატიული დოკუმენტებით და წინამდებარე პრივატიზების წესით და შეფასების მეთოდიკით.
1.6. კომისიის პერსონალურ შემადგენლობას ამტკიცებს საქართველოს სახელმწიფო ქონების მართვის სამინისტროს ტერიტორიული ორგანოს /სამმართველო, განყოფილება/ ხელმძღვანელი. კომისიის შემადგენლობა განისაზღვრება /5-9/ კაცის ოდენობით:
- კომისიის თავმჯდომარე, სახელმწიფო ქონების მართვის სამინისტროს, აფხაზეთისა და აჭარის ავტონომიური რესპუბლიკების სახელმწიფო ქონების მართვის სამინისტროს შესაბამისი ტერიტორიული ორგანოს წარმომადგენელი. 
- კომისიის თავმჯდომარის მოადგილე - ტექნიკური დარგის სპეციალისტი.
- კომისიის პასუხისმგებელი მდივანი სახელწმიფო ქონების მართვის სამინისტროს შესაბამისი ტერიტორიული ორგანოს წარმომადგენელი;
- კომისიის წევრები: ადგილობრივი მმართველობით ორგანოს მექანიზაციის დარგის, ეკონომიკური, საგზაო პოლიციისა და სხვა სტრუქტურების წარმომადგენლები.
1.7. ტექნიკური საშუალების პრივატიზებისათვის;
- ტექნიკური საშუალების მფლობელი საწარმო ამზადებს ინფორმაციას პრივატიზების შესახებ და მონაცემები შეაქვს გადაწყვეტილების 1-12 პუნქტში /დანართი ფორმა №1/.
- პრივატიზების კომისია ადგილზე ტექნიკური საშუალების დათვალიერების საფუძველზე, მონაცემებს ტექნიკური საშუალების ტექნიკური შემოწმების შესახებ შეაქვს გადაწყვეტილების 13-20 პუნქტში / დანართი ფორმა 1/.
1.8. არ შეიძლება სახელმწიფო მფლობელისათვის ეკონომიკურად მიზანშეუწონელი იმ ტექნიკური საშუალებების პრივატიზება, რომლებიც იმყოფებიან საქართველოს რესპუბლიკის მინისტრთა კაბინეტის მიერ დამტკიცებული საპრივატიზებო ობიექტების ნუსხაში ან საქართველოს მინისტრთა კაბინეტის 1993 წლის 14 აპრილის №288 და 1993 წლის 16 სექტემბრის №689 დადგენილებების შესაბამისად ექვემდებარებიან სავალდებულო წესით სააქციო საზოგადოებად გარდაქმნას. 
1.9. მყიდველი შეძენილი ტექნიკური საშუალების ღირებულებას იხდის კომისიის გადაწყვეტილების მიღებიდან 1 თვის ვადაში. 

II. კომისიის მუშაობის რეგლამენტი 
2.1. კომისიის სხდომები ტარდება საჭიროების მიხედვით. დღის წესრიგი, თარიღი და დრო განისაზღვრება წინასწარ.
2.2. კომისიის სხდომა უფლებამოსილია თუ მას ესწრება კომისიის წევრთა ნახევარზე მეტი. 
2.3. კომისიის სხდომის გადაწყვეტილება მიიღება კომისიის სიობრივი შემადგენლობის ხმების უბრალო უმრავლესობით.
2.4. კომისიის სხდომის შედეგები ფორმდება ოქმით, რომელსაც ხელს აწერს კომისიის წევრები და ამტკიცებს კომისიის თავმჯდომარე / ან მისი არყოფნის შემთხვევაში მისი მოადგილე/. კომისიის სხდომის ოქმის საფუძველზე მიიღება გადაწყვეტილება /დანართი, ფ. №1/.
2.5. კომისიის წევრებს შორის ფუნქციების განაწილებას და მუშაობის რეჟიმის განსაზღვრას ახდენს კომისიის თავმჯდომარე.
2.6. კომისიას აქვს საკუთარი ბეჭედი, ხოლო მისი არქონის შემთხვევაში სარგებლობს სახელწიფო ქონების მართვის სამინისტროს შესაბამისი ტერიტორიული ორგანოს ბეჭდით.

III. კომისიის ძირითადი ფუნქციები და ამოცანები
კომისიის ძირითად ამოცანას წარმოადგენს:
3.1. ტექნიკური საშუალებების პრივატიზების შესახებ გადაწყვეტილების მიღება.
3.2. პრივატიზების პროცესის ორგანიზება, მისი მეთოდური და სამართლებრივ-ორგანიზაციული უზრუნველყოფა.
3.3. სახელმწიფო მფლობელისათვის ეკონომიკურად მიზანშეუწონელი ტექნიკური საშუალების პრივატიზების პროცესის უზრუნველყოფა.

IV. კომისიის უფლებები
კომისია უფლებამოსილია:
4.1. მიიღოს თავისი მუშაობისათვის აუცილებელი ინფორმაცია სახელმწიფო მმართველობის ყველა ორგანოდან, საწარმოდან, დაწესებულებიდან და ორგანიზაციიდან.
4.2. მოიწვიოს ექსპერტები, კონსულტანტები, დარგის სპეციალისტები.
4.3. მიიღოს გადაწყვეტილება ტექნიკური საშუალების პრივატიზების მიზანშეწონილობის შესახებ.

V. ტექნიკური საშუალების პრივატიზება, შეფასების წესი 
5.1. ტექნიკური საშუალების პრივატიზების შესახებ გადაწყვეტილების მომზადება, მიღება და რეგისტრაცია ხდება შემდეგი თანმიმდევრობით:
5.1.1. ტექნიკური საშუალებების მფლობელი საწარმო ამზადებს წინადადებას პრივატიზების შესახებ და მონაცემები შეაქვს გადაწყვეტილების 1-12 პუნქტებში /იხ. დანართი ფორმა №1/ 4 ეგზემპლარად, მონაცემები აიღება ტექნიკური საშუალების ტექნიკური პასპორტიდან და საწარმოს ბუღალტრული დოკუმენტაციიდან, დასტურდება საწარმოს ხელმძღვანელის და მთავარი ბუღალტრის ხელმოწერით, ბეჭდით და წარედგინება კომისიას. 
5.1.2. პრივატიზების კომისია თავის სხდომაზე ტექნიკური საშუალების მფლობელი საწარმოს მიერ წარმოდგენილი საწარმოს ხელმძღვანელის და ბუღალტრის ხელმოწერილი და ბეჭედდასმული გადაწყვეტილების /პ. 1-12/ საფუძველზე ავსებს გადაწყვეტილების 13-20 პუნქტებს. ამასთან, მე-11 პუნქტში საამორტიზაციო ანარიცხების ნორმა პროცენტებში, ფიზიკური ცვეთა პროცენტებში, ჩაიწერება საწარმოს საბუღალტრო მონაცემების მიხედვით პ. 11. ა. საამორტიზაციო ანარიცხების ნორმა /ცვეთა %-ში ტექნიკური საშუალების ღირებულების მიხედვით წლების გათვალისწინებით/ ან საჭიროების შემთხვევაში - გარბენის მიხედვით/, პ. 11ბ - ჩაიწერება ფიზიკური ცვეთა პროცენტებში /შესაბამისად ცვეთის კოეფიციენტი/. გადაწყვეტილება /ფ.№1/ ფორმდება საპრივატიზებო კომისიის სხდომის ოქმით, დასტურდება კომისიის თავმჯდომარის ხელმოწერით და ბეჭდით.
შენიშვნა: მე-9, მე-13, მე-14, მე-15, მე-16, მე-17, მე-19 პუნქტებში მონაცემები უნდა ჩაიწეროს როგორც ციფრებით, ასევე სიტყვებით.
5.1.3. ტექნიკური საშუალების ცვეთა იანგარიშება საპრივატიზებო ერთეულის მარკის შესაბამისი საპრივატიზაციო ანარიცხების ნომრის მიხედვით „სსრკ სახალხო მეურნეობის ძირითადი საშუალებების საამორტიზაციო ანარიცხების სრული აღდგენის ერთიანი ნორმების შესახებ“. ყოფილის სსრკ მინისტრთა საბჭოს 1990 წლის 22 ოქტომბრის №1072 დადგენილების შესაბამისად, კერძოდ: პროცენტებში ტექნიკური საშუალებების ღირებულების მიხედვით წლების გათვალისწინებით/ ტექნიკური საშუალებების მარკის მიხედვით./
კომისია ექსპერტული შეფასების საფუძველზე ტექნიკური საშუალებების ფაქტობრივი ფიზიკური ცვეთიდან გამომდინარე ადგენს ტექნიკური საშუალების საპრივატიზაციო /სარეალიზაციო/ ღირებულებას. პ. 13-ში შეაქვს ფიზიკური ცვეთა პროცენტებში.
მე-14 პუნქტში / გადაფასებული აღდგენითი ღირებულება / ჩაიწერება მე-9 პუნქტის / საწყისი საბალანსო ღირებულება ათ. კუპ. / და კომისიის მიერ მიყენებული აფასების ინდექსების კოეფიციენტების / დანართი ცხრ. №1 /ნამრავლი /ათ. კუპ./. „ცვეთის აფასებული ღირებულება“ /პუნქტი 15 /აიღება, როგორც მე-13 პუნქტის / ფიზიკური ცვეთის კოეფიციენტები, /მე-9 პუნქტის/ საწყისი საბალანსო ღირებულება/ და კომისისი მიერ მიყენებული აფასების კოეფიციენტის / დანართი ცხრ.№1/ ნამრავლის /ათ.კუპ/.
მე-16 პუნქტში „ნარჩენი აღდგენითი ღირებულება“ ჩაიწერება სხვაობა /პ.14-პ.15/ ათ. კუპონებში.
მე-17 პუნქტში /დაკომპლექტება/ ჩაიწერება იმ დაუკომპლექტებელი კვანძების და აგრეგატების დასახელება, რომლებიც აკლია ტექნიკურ საშუალებას. თუ ტექნიკური ერთეული განკომპლექტებული არ არის, იმ პუნქტში ჩაიწერება სიტყვა - „დაკომპლექტებულია“. მე-18 პუნქტში /„დაუკომპლექტებელი კვანძების ღირებულება“/. ჩაიწერება მე-17 პუნქტში ჩაწერილი აგრეგატებისა და კვანძების გადაფასებულ ღირებულებათა ჯამი. ამასთან, თითოეული აგრეგატის და კვანძის გადაფასებული ღირებულება უნდა განისაზღვროს სათადარიგო ნაწილების 1991 წლამდე მოქმედ პრეისკურანტში მითითებული ფასების /გადაფასებით/ გამრავლებით/ იმ გადამფასებელ კოეფიციენტზე, რომლითაც მოხდა ამ ტექნიკური საშუალების გადაფასება. განკომპლექტებაში არ ჩაითვლება თუ ტექნიკურ საშუალებას აკლია აკუმულატორი და საბურავები. 
მე-19 პუნქტში საბოლოო ნარჩენი აღდგენითი ღირებულება, ანუ საპრივატიზებო /სარეალიზაციო/ ღირებულება კუპონებში/ იანგარიშება როგორც მე-14 და მე-15 პუნქტების სხვაობა /პ. 14-15/ თუ საპრივატიზებო ტექნიკური საშუალება განკომპლექტებული არ არის, ან სხვაობა /პ.14 მინუს პ.15-მინუს -პ. 18/. თუ ტექნიკური საშუალება განკომპლექტებულია. შევნიშნავთ, რომ „ნარჩენი აღდგენითი ღირებულების“ ანუ საბოლოო /„საპრივატიზაციო ღირებულების“ განსაზღვრისას ცვეთის თანხა აიღება ტექნიკური საშუალების ფაქტობრივი ამორტიზაციის მიხედვით, ამასთან, ნარჩენი რესურსის სიდიდე არ უნდ იყოს 30%-ზე ნაკლები.
ტექნიკური საშ. ღირებულება ჩაიწერება მე-19 პუნქტში ეროვნულ ვალუტაში /კუპ./, რომელიც გადაყვანილ უნდა იქნას /იხ. დანართი ფ.#2/ აშშ-ს დოლარებში /1995 წლის 1 ივლისის მდგომარეობით არსებული კურსით, ეროვნული ვალუტის / კუპ აშშ-ს დოლართან 1.300.000 კუპ.=1 აშშ დოლარს, კურსის შესაბამისად მე-20 პუნქტში ჩაიწერება სახელმწიფო ქონების მართვის სამინისტროს ტერიტორიული სამმართველოს /განყოფილების/ სპეცანგრიშზე ჩარიცხული თანხის ოდენობა ეროვნულ ვალუტაში /ლარებში/, გადახდის მომენტისათვის - აქვე უნდა მიეთითოს ამ თანხის გადახდის თარიღი.
ლარებში გადაყვანა იანგარიშება ზემოთ მითითებული წესით დოლარებში მიღებული თანხის გადაყვანით ლარებში გადახდის დღისათვის დოლარსა და ლარს შორის არსებული კურსით;
შენიშვნა: თუ ტექნიკური საშუალების აგრეგატი /კვანძი/, შეძენილია 1994 წ. 1 იანვრის შემდეგ, ამ შემთხვევაში მათი ღირებულება უნდა დაფიქსირდეს ცალკე, შეძენის დღისათვის ლარის აშშ დოლარის კურსთან შეფარდებით, მისი ღირებულება დაემატოს ტექნიკურ საშუალების ღირებულებას და ჩაიწეროს მე-19 პუნქტში.
5.1.6. საქართველოს რესპუბლიკის მინისტრთა კაბინეტის 1992 წ. 4 სექტემბრის №926, მინისტრთა კაბინეტის 1993 წლის 23 დეკემბრის №933 დადგენილებით და მინისტრთა კაბინეტის 1995 წლის 16 მაისის №263 დადგენილებით ტექნიკური საშუალებებისათვის აფასების ინდექსები /კოეფიციენტები/ გამოყენებულ უნდა იქნეს დანართი №1-ის შესაბამისად. 
შენიშვნა:
ცხრილში /დანართი ცხრილი 1/ მოცემული აფასების კოეფიციენტები გამოიყენება, როგორც სავალდებულო მინიმალური ზღვარი. პრივატიზების კომისიას უფლება აქვს სატრანსპორტო ერთეულის სარეალიზაციო ფასის განსაზღვრისას სატრანსპორტო ერთეულის ფაქტობრივი მდგომარეობიდან გამომდინარე გამოიყენოს აფასების ექსპერტული წესით.
5.2. გადაწყვეტილების მე-12 პუნქტში ჩაიწერება მყიდველის მონაცემები, თუ ის ფიზიკური პირია, გვარი, სახელი, მისამართი, სამუშაო ადგილი, თანამდებობა. თუ იურიდიული პირია, დასახელება, ხელმძღვანელი და მისამართი. 
5.3. ზემოთ აღწერილი თანმიმდევრობით შევსებული გადაწყვეტილების ყველა ეგზემპლარი /პ. 1-12/ დასტურდება საწარმოს ხელმძღვანელის და მთავარი ბუღალტრის ხელმოწერითა და ბეჭდით, ტექნიკურ პასპორტთან, მყიდველის განცხადებასთან /რომელიც ფიქსირდება სპეციალურ ჟურნალში, იხ. თავი IV /და საჭიროების მიხედვით სხვა სახის დოკუმენტებთან ერთად განსახილველად წარედგინება კომისიას. 
5.4. კომისია ავსებს გადაწყვეტილების /დანართი ფ. №1/13-20 პუნქტებს, თავმჯდომარე ამტკიცებს მას ხელმოწერით, ადასტურებს ბეჭდით /დ.1 გვ.1 და გვ.2/ მიუთითებს პრივატიზების კომისიის სხდომის ჩატარების თარიღს და ოქმის ნომერს, რომელზეც მოხდა ტექნიკური საშუალების რეგისტრაცია.
5.5. კომისია არაუგვიანეს ორი კვირის ვადაში თავის სხდომაზე განიხილავს წარმოდგენილ მასალებს. საჭიროების შემთხვევაში ამოწმებს და საწარმოსთან ერთად აზუსტებს, რის საფუძველზე მიიღება დადებითი ან უარყოფითი გადაწყვეტილება. უარყოფითი გადაწყვეტილების შემთხვევაში სათანადო დასაბუთებით მასალები უბრუნდება საწარმოს. თანხმობის შემთხვევაში გადაწყვეტილების მიღების შესახებ ეცნობება საწარმოს და მყიდველს. 
5.6. მყიდველი კომისიის მიერ დადგენილი წესით ჩარიცხვის გადაწყვეტილების მე-20 პუნქტში აღნიშნულ თანხას სახელმწიფო ქონების მართვის სამინისტროს ან მისი ტერიტორიული ორგანოების მიერ მითითებულ ანგარიშზე და თანხის ჩარიცხვის დამადასტურებელ დოკუმენტს წარუდგენს კომისიას.
5.7. მყიდველის მიერ გადახდილი თანხა უნდა განაწილდეს საქართველოს სახელმწიფო მეთაურის 1994 წლის 27 ნოემბრის №372 ბრძანებულების, 1995 წლის 21 ივნისის №88 განკარგულების და სახელმწიფო ქონების მართვის სამინიტროს კოლეგიის 1995 წლის 23 მარტის №11.15.94 დადგენილების შესაბამისად.
5.8. საწარმოს და კომისიის მიერ სათანადოდ დამოწმებული გადაწყვეტილება წარმოადგენს ტექნიკური ერთეულის საგზაო პოლიციაში გადაფორმების საფუძველს.
შენიშვნა: აუცილებელია კომისიის მიერ პრივატიზებული ტექნიკური საშუალებების სახელმწიფო ავტოისპექციაში რეგისტრაცია და გადაფორმება თანხის გადახდიდან ერთი თვის ვადაში. 

VI. კომისიის საქმის წარმოებისათვის აუცილებელი დოკუმენტების ჩამონათვალი, სახელმწიფო ქონების მართვის სამინისტროში ტექნიკური საშუალებების მფლობელი საწარმოსათვის და მყიდველისათვის გასაგზავნი დოკუმენტაციათა ნუსხა
6.1. ტექნიკური საშუალებების პრივატიზების კომისიამ უნდა მოამზადოს შემდეგი დოკუმენტაცია:
- სამინისტროს ტერიტორიული სამმართველოს /განყოფილების/ ბრძანება ამ კომისიის შექმნის შესახებ.
- რეგისტრაციის ჟურნალი /დანომრილი, აკინძული, ზონარგაყრილი ლუქით/ ტექნიკური საშუალებების პრივატიზებაზე, რომელშიც შეტანილი იქნება ტექნიკური საშუალების პრივატიზაციაზე მყიდველის მიერ განცხადების წარმოდგენის დრო, მყიდველის გვარი, სახელი, მამის სახელი, მუშაობის ადგილი, თანამდებობა, ტექნიკური საშუალების მფლობელი საწარმო, სამინისტრო/უწყება/, ტექნიკური ერთეულის მარკა, ნომერი /ძარის, ძრავის ნომერი, კომისიის სხდომის ჩატარების თარიღი, ოქმის ნომერი და კრების ჩატარების თარიღი, გადაწყვეტილების ნომერი / ჟურნალის გაფორმების ნიმუში იხ. დანართი ფ. №3/.
- კომისიის სხდომის ოქმი - 3 ეგზ.
- გადაწყვეტილება /დანართი №1 / - 4 ეგზ.
- ცნობა /დანართი ფ.2/ - 2 ეგზ.
ყველა აღნიშნული დოკუმენტის დედანი ინახება სამინისტროს ტერიტორიულ განყოფილებაში 5 წლის ვადით და შემდგომ დადგენილი წესით ბარდება არქივს.
6.2. პრივატიზების კომისიამ ყოველი მომდევნო თვის 10 რიცხვამდე სამინისტროს უნდა წარმოუდგინოს:
- ცნობა /დანართი ფ.2/ - 1 ეგზ. 
- გადაწყვეტილება /დანართი ფ.1/ - 1 ეგზ. 
6.3. კომისიამ მყიდველს სახელმწიფო ავტოისპექციაში წარსადგენად უნდა გადასცეს:
- გადაწყვეტილება /დანართი ფ. №1/ - 1 ეგზ.

„ვამტკიცებ“							„რეგისტრირებულია“
სახელმწიფო ქონების მართვის				ტექნიკური სატრანსპორტო 
სამინისტროს --------- რაიონის				საშუალებების პრივატიზების 
განყოფილებასთან (სამმართველოსთან)		კომისიის სხდომაზე 
არსებული ტექნიკური საშუალებების,			„------“ ----------------- 199 წ. 
სატრასპორტო საშუალებების პრივატიზების 
კომისიის თავჯდომარე -------------- 1995 წ. 

გადაწყვეტილება
ტექნიკური საშუალებების პრივატიზების შესახებ
I. ავსებს ტექნიკური ერთეულის მფლობელი საწარმო /პ. 1-12/
1. საწარმოს დასახელება, მისამართი, სამინისტრო /უწყება/ ------------------------------------------------------------------------------------------------------------------------------------- 
2. ტექნიკური საშუალების ტიპი, გამოყენების სფერო /ტაქსი, სამსახურეობივი სასწრაფო დახმარება და ა. შ --------------------------------------------------------------------------------------------------------------------------------------------------------------------------- 
3. მარკა, მოდელი 
4. სახელმწიფო ნომერი -------------------------------------------------------------------------- 
5. ტექნიკური პასპორტის ნომერი ------------------------------------------------------------- 
6. ძრავის ნომერი -------------------------------------------------------------------------------- 
7. ძარის შასის ნომერი -------------------------------------------------------------------------- 
8. -------------------------------------------------------------------------------------------------- 
9. საწყისი საბალანსო ღირებულება /ათ. კუპ./ --------------------------------------------- 
10. გარბენი /კმ/ ----------------------------------------------------------------------------------- 
11. საამორტიზაციო ანარიცხების ნორმა ნორმატიული ცვეთა %-ში, ფიზიკური ცვეთა %-ში ------------------------------------------------------------------------------------------------ 
ა. ტექნიკური საშუალებების ღირებულების მიხედვით, წლების გათვალისწინებით -------------------------------------------------------------- /საჭიროების შემთხვევაში გარბენის მიხედვით/.
ბ. ფიზიკური ცვეთა %-ში /შესაბამისად ცვეთის კოეფიციენტი / -------------------------- 
12. მყიდველის /გვარი, სახელი, მამის სახელი, თანამდებობა/ -----------------------------------------------------------------------------------------------------------------------------------
ბ.ა. საწარმოს ხელმძღვანელი 					/გ.ს.მ./
	მთავარი ბუღალტერი					/გ.ს.მ./

II. ავსებს ტექნიკური საშუალების პრივატიზების კომისია /პ.13-20/ 
13. ფიზიკური ცვეთა %-ში /შესაბამისად ცვეთის კოეფიციენტი / ------------------------- 
14. გადაფასებული აღდგენითი ღირებულება /ლარი პ.9 X გადაფასების ინდექსების /დანართი. ცხრ. 1-ის მიხედვით / ---------------------------------------------------------------- 
15. ცვეთის აფასებული ღირებულება: (ათასი კუპონი) პ.13 ფიზიკური ცვეთის კოეფიციენტი /X პ.9 / საწყისი ღირებულება /X ფასების ინდექსები /კოეფიციენტები/ /დანართი, ცხრ. #1-ის მიხედვით. / ------------------------------------------------------------- 
16. ნარჩენი აღდგენით ღირებულება (ათასი კუპონი)პ.14 პ. 15 --------------------------------- 
17. დაკომპლექტება ----------------------------------------------------------------------------- 
18. დაუკომპლექტებელი კვანძების ღირებულება (ათასი კუპონი) ---------------------- 
19. საპრივატიზაციო სარეალიზაციო ღირებულება /დოლარი, ლარი/ პ.14 პ.15 ან პ.14-პ.15 პ.18 / ----------------------------------------------------------------------------------------- 
20. ტერიტორიული სამმართველოს /განყოფილების / სპეცანგარიშზე ჩარიცხული თანხის რაოდენობა /ლარი/ --------------------------------------------------------------------- 
თანხის გადახდის თარიღი ------------------------------------------------------------- 199 წ. 
შემოწმებულია: სახელმწიფო ქონების მართვის ტერიტორიული ორგანოს ტექნიკური ტრანსპორტის პრივატიზების კომისიის წევრების მიერ.
/გ.ს.მ./ გარვკვევით
1. ---------------------------------- 
2. ---------------------------------- 
3. ----------------------------------
4. ----------------------------------
ბ.ა
ცხრილი №1
ტექნიკური საშუალების აფასების ცხრილი
	ტექნიკური საშუალების გამოშვების წელი
	საპრივატიზებო ტექნიკური საშუალების კლასი
	საწყისი საბალანსო ღირებულება 1992 წ 1-ლ ოქტომბრამდე
	გადაფასების ინდექსი
	აღდგენითი ღირებუება
	შენიშვნა

	
	
	
	14:09.92 წ  №#926 წინ. გათ. კოეფ. ნაცვ.
	23.12.92წ.№933 დადგ. გათვ. აფას კოოეფინ.
	16. 05. 95 წ. №ეფასკოეფიც დადგ. გათვ. აფას კოეფ.
	
	

	1
	2
	3
	4
	5
	6
	7
	8

	1. 01.10.92-მდე
	ყველა სახის ტექ. საშუალე.
	
	100
	300
	12.7
	გრ4XგრX5გX6Xგრ7
	

	2. 01.10. 92-მდე
	ყველა სახის მისაბმელები და ნახევრად მისაბმ, და სხვა
	
	50
	300
	12.7
	„-„
	

	3. 01.10.92 წ.
01.04.93წ.
	ყველა სახის ტექნიკური საშუალ..
	
	-
	95
	12.7
	გრ4Xგრ6Xგრ7
	

	4. 01.04.93წ
01.08.93წ.
	-„-
	
	-
	35
	12.7
	გრ4Xგრ6Xგრ7
	

	5. 01. 08. 93 წ.
01.10.93 
	-„-
	
	
	7.0
	12.7
	გრ4Xგრ6Xგრ7
	

	6. 01.10. 93წ.
01.12.93წ. 
	ყველა სახის ტექნიკური საშუალება
	
	-
	1.4
	12.7
	
	

	7. 01.12.93წ.
01.10. 93წ.
	ყველა სახის ტექნიკური საშუალ.
	
	-
	1.0
	12.7
	გრ4Xგრ6Xგრ7
	

	8. 01.10. 94წ.
01.06.95წ.
	-„-
	
	-
	1.0
	12.7
	გრ4Xგრ6Xგრ7
	



შენიშვნა: იმ შემთხვევაში, თუ 1992 01.10-მდე შეძენილი ტექნიკური საშუალების ღირებულება არსებითად აღემატება იმავე მარკის ტექნიკურ საშუალების საბალანსო ღირებულებას, საპრივატიზაციო ღირებულების გაანგარიშება წარმოებს ანალოგიური მარკის ტექნიკურ საშუალებათა 1988-90 წ მოქმედი საქარხნო საბალანსო ღირებულებიდან.
ფ. №2-ის გრაფა 10-ში მიღებული სატრანსპორტო ერთეულის აღდგენითი ღირებულება / გამოსახული კუპონებში / გადაიყვანება აშშ-ის დოლარებში 1995 წ 16 მაისი. მომენტისათვის არსებული კურსით კუპონისა  აშშ-ის დოლართან 130 00000 აშშ დოლარი /, რომელიც კვლავ გამოისახება ლარებში ანგარიშსწორების მომენტისათვის საქ. რესპუბლიკის ეროვნული ბანკის მიერ აშშ დოლარის მიმართ გამოცხადებული კურსის მიხედვით /იხ. სატრანსპორტო საშუალების პრივატიზება -შეფასების წესი და მეთოდიკა, თავი 5/. 

